
Дзе лесам, дзе кустамі...

”Нельга есці хлеб народа і 
грэбаваць ягонай мовай”. 

Ул. Караткевіч.

Яна была жанчынай разумнай і адукаванай.
Калі ж улічыць,
што розум перадаецца нашчадкам 
пераважна па мацярынскай лініі,
то сёньня бабулі можна было б 
толькі падзякаваць за тое,
што яна ім шчодра надзяліла сваіх дзяцей, 
а праз іх і ўнукаў.
Нешта, мабыць, дасталося і мне.

Баба Тацьцяна, як і бальшыня жанчын,
была ў меру сварлівай,
за што мая маці 
называла яе ня йнакш, як Тацьцянкай.
Дзьве жанчыны ніяк не маглі 
падзяліць месца на кухні.
Баба то сыходзіла да сваёй дачкі,
то варочалася назад да сына,
каб зноў сысьці.

Яна мела чорныя валасы, карыя вочы
і нешта цыганскае ў абліччы,
што да драбніц перадала сваёй дачцэ,
маёй гаротнай цетцы Еве.
(Цётка аднаго за другім пахавала
спачатку старэйшага сына,
потым мужыка 
і сёньня адна дажывае свой век
у родным Курэйшыне.)

Падчас доўгіх калядных вечароў
баба Тацьцяна любіла 
сядзець з намі, малымі, на печцы,
дзе яна заўсёды мела арэхі,
якімі маглі паласавацца і мы, дзеці,
папярэдне адгадаўшы яе загадку.

На Каляды да нас у хату 
часта завітвалі ейныя сяброўкі,
сярод якіх вылучалася 
гаваркая бяззубая баба Маланьня,
ці, па простаму, Маланка.
Баба Маланка жыла
з маўклівым дзікаватым Якавам. 
(Ужо дарослым я даведаўся,
што такім ён зрабіўся пасьля таго,
як прайшоў праз  
сатанінскае сталінскае пекла.

Якаў ціхамірна жыў  
маўклівым аднаасобнікам,
цягаў на сабе ў рэзгінах сена,
якое назапашваў для сваіх коз.
Мы ж, малыя аторвы, геройствавалі: 
лазілі да яго ў вішні, даймалі дражнілкамі,
(“Якаў, Якаў па казе плакаў!”)
бо ведалі, што ён нас не дагоніць
і нічога благога ня зробіць.
Неяк улетку ён памёр проста на дарозе. 
Так і не данёс дахаты 
сваю апошнюю ношку.)

Бабулі ж, калі збіраліся разам,
распавядалі пра свае маладыя гады, 
і, як гэта заўсёды адбываецца 
пры такіх сустрэчах,
не зважаючы на малога, 
удакладнялі некаторыя моманты 
чужых біяграфій. 

Зноў-такі прыходзіцца толькі
паспачуваць самому сабе, 
што я быў у тым узросьце,
калі больш, чымся тыя бяседы,
мяне цікавілі самаробныя цацачныя трак-
тары, 
якія я нястомна цягаў па падлозе.
Але ж падсьвядома размовы тыя, мабыць,
у нейкім адзьдзеле глуздоў адклаліся.
Бо чым інакш тады растлумачыць
усю маю сёньняшнюю цягу да роднага сло-
ва,
якое адно толькі і гучала 
на тых пасядзелках?

Г.Станкевіч.

http://haradok.belarda.org - сайт нашага рэгіёна

Баба Тацьцяна

17-га лютага расейскія 
масмедыі перадалі чарго-
вую “сенсацыйную” навіну. 
Аказваецца, 9 мая 1945 года 
Сцяг Перамогі над рэйстагам 
узнялі зусім не рускі Ягораў і 
не грузін Кантарыя, як тое 
ўбівалі ў галовы некалькім 
пакаленням савецкіх люд-
зей, а трое зусім іншых 
воінаў: украінец, асецін і 
беларус. І якраз 17-га люта-
га хавалі апошняга з тройкі 
– асеціна. 

Дзіву даешся, да чаго 
даходзіла сталінская 
фальсіфікацыя гісторыі. Свя-
тога для яе не было анічога. 
Але ж пасля смерці дыктата-
ра прайшло больш паўсотні 
гадоў. Змяніліся дзесяткі 
кіраўнікоў краіны, адышлі 
ў нябыт цэлыя эпохі. Чаму 
ж факты фальсіфікацыі ад-
крываюцца толькі сёння? І ці 

многа такіх “адкрыццяў” нас 
чакае наперадзе? 

Не ведаю, як расе-
ян, а беларусаў падобных 
“адкрыццяў” чакае вялізнае 
мноства. І тыя “адкрыцці” 
будуць датычыцца не толькі 
далёкіх часоў. Кіраўніцтва су-
часнай Беларусі да драбніц 
пераняло галоўны сталінскі 
метад укладання гісторыі. 
А таму сёння на экранах БТ 
сістэматычна з’яўляюцца 
“ворагі” Беларусі. Усе, хто 
сёння змагаецца з дыктату-
рай. Прыйдзе час і менавіта 
яны стануць сапраўднымі 
героямі нашай краіны, кім 
будуць ганарыцца нашы 
нашчадкі. Тымі, хто сёння 
змагаецца за беларускую 
мову. Хто выходзіць на пля-
цы з патрабаваннямі гава-
рыць праўду. Хто не выракся 
гістарычнай нацыянальнай 

сімволікі. Хто атрымоўвае 
гіганцкія штрафы або 
сядзіць чарговыя 15 сутак 
за нібыта брыдкаслоўе. Хто 
згубіў сваю працу, але не 
згубіў сумлення.

Прыйдзе час, і яго ўжо 
нядоўга чакаць, калі мы 
даведаемся, куды зніклі 
Юрый Захаранка, Анатоль 
Красоўскі, Віктар Ганчар, 
Дзмітрый Завадскі. Калі нам 
з тэлеэкрана будуць апавя-
даць не пра чарговую “эле-
гантную” перамогу на чар-
говых выбарах, а раскажуць 
пра механізмы правядзення 
фальсіфікацыі тых выбараў. 
Хацелася б толькі, каб пра 
тое мы змаглі даведацца як 
мага раней. Не праз 65 гадоў, 
як пра Сцяг Перамогі. 

Г.Станкевіч.

Назаўтра пасля магутнага няд-
зельнага снегападу 14-га лютага 
ўпершыню за навучальны год я 
пехаў у школу на аўтобусе. Дзеля 
гэтага прыйшлося ўстаць у пяць 
раніцы, справіцца па гаспадарцы, 
падрыхтаваць сняданак для сына, 
бо жонка працавала ў начную зме-
ну. А палове сёмай я адправіўся 
таптаць ранчыцкі снег. А яго 
наваліла столькі, што на дарогу ў 
1,5 км да верхнякрывінскага пры-
пынку, на якую я губляў зазвычай 
не больш 15 хвілін, прыйшлося ад-
даць амаль паўгадзіны. Аўтобус з 
Падворыцы прыйшоў своечасова, 
і ў пачатку восьмай я ўжо аглядаў 
засыпаныя снегам Бешанковічы. 
Але вось дзіва! Усе цэнтральныя 
вуліцы былі расчышчаныя. Транс-
парт працаваў бесперапынна. 
Абтрэсшы ногі аб новы ходнік у 
тамбуры аўтавакзала і ўзяўшы 
білет да Пяцігарска, я дзівіўся 
ўбачанаму і чакаў аўтобуса. Ён так-

сама адправіўся амаль па раскла-
ду, то бок з пяціхвіліннай затрым-
кай. Траса на Пяцігарск таксама 
была ў добрым стане, а таму ўрокі 
ў школе пачаліся своечасова. 

Вярнуўшыся апоўдні назад 
у райцэнтр, я з задавальнен-
нем прайшоўся расчышчанымі 
цэнтральнымі вуліцамі і ходнікамі. 
Па вялікаму рахунку, прыдрацца, 
нават калі б і вельмі хацелася, не 
было да чаго. Зразумела, што не 
ўсё было даведзена да ладу, дзе-
нідзе ўмовы для перасоўвання 
былі складанымі. Але работа па 
расчыстцы за ноч была выканана 
вялікая і своечасовая. 

Дабраўшыся да Ранчыц 
аўтобусам, прыйшлося зноў лезці 
ў глыбокі нечапаны снег. Але на па-
лове шляху ззаду пачулася тарах-
ценне трактара. Яшчэ адно дзіва: 
чысцілася дарога на Дубраўку, 
якая звычайна трое – пяцёра су-
так стаіць нечапаная. Усю рэшту 

дня я чакаў, што нехта расчысціць 
дарогу і па Старых Ранчыцах, але 
дарэмна. Дарога праз вёску з 
амаль 150-ццю насельнікамі за-
сталася нерасчышчанай ні ў па-
нядзелак, ні ў аўторак, ні ў сераду, 
ні на наступным тыдні, ні да канца 
лютага. Каб паехаць у школу на 
машыне, прыйшлося самому ка-
пацца да расчышчанай дарогі на 
Дубраўку. У Бешанковічах эйфа-
рыя з выпадку чысцюткіх з вакна 
аўтобуса цэнтральных вуліц так-
сама хутка прапала: большасць 
перыферычных вуліц, куды я 
развозіў малако, былі ледзьве 
расчышчаныя. Снег драў днішча 
аўтамабіля, той рызыкаваў кож-
ны момант спыніцца, як толькі 
я скідваў абароты рухавіка. Але 
самае прыкрае было тады, калі 
з’яўляліся сустрэчныя людзі, ці, 
найгорш, аўтамабіль. Размінуцца 
на гэтых дарогах было недзе. 
Прыходзілася манеўраваць, шу-

каць расчышчаныя прыватныя 
двары, каб туды здаць, паліць 
бензін і нервы. 

У аўторак і сераду сітуацыя 
з гэтымі малымі дарогамі не 
змянілася. А магутныя пагрузчыкі 
і аўтамабілі шчыравалі на цэн-
тральным пляцу блізу райвыкан-
кама – вывозілі адтуль снег. 

Вось і ўся эпапея. Застаецца 
дадаць, што пасля снегападу 
спыніцца на вуліцы горада, каб 
не стварыць перашкоду іншым, 
можна было толькі на двух вялікіх 
стаянках для аўта – цэнтраль-
най і каля РВК. У вялікім амаль 
дзесяцітысячным горадзе з амаль 
двума тысячамі аўтамабіляў недзе 
з’ехаць з дарогі, каб не стаць пе-
рашкодай іншым кіроўцам. Пра-
блема маленькіх стаянак на 3-4 
машыны блізу дзіцячых садкоў, 
школ і магазінаў застаецца вос-
трай. 

Г.Станкевіч.

“Крывінка” ў Інтэрнэце
Шаноўны чытач! Раней чым з паштовай 
скрыні вы можаце чытаць нашу газету  ў 
Інтэрнэце. Газета размешчана для спам-
павання на сайце http://haradok.belarda.
org/ у раздзеле “Незалежныя выданні” на 
старонцы  “Крывінка”.

Вынікі апошняга апытання 
на сайце http://haradok.belarda.org/

За каго вы зьбіраецеся галасаваць на 
мясцовых выбарах?

За кандыдата ад улады .............................. 12%
За кандыдата ад апазыцыі ....................... 50%
А кандыдаты ад апазіцыі будуць? ........... 8%
За незалежнага кандыдата ........................ 6%
Я на выбары не пайду, ня мае сэнсу .... 24%

•	 Каб	атрымліваць	кож-
ны	нумар	газеты	«Крывінка»	
паведаміце	 рэдакцыі	 аб	 гэ-
тым	 –	 зрабіце	 бесплатную	
падпіску.

•	 Рэдакцыя	 «Крывінка»	
змяшчае	 бясплатныя	
абвесткі	чытачоў	выдання.	
Дзеля	размяшчэння	абвесткі	
запоўніце	купон	або	патэле-
фануйце	ў	рэдакцыю.

•	 Калі	 парушаны	 вашы	
правы	спажыўца,	працаўніка,	
то	 даем	 эфектыўныя	 па-
рады	па	абароне	права	 і	по-
шуку	бясплатных	юрыстаў.	
Звяртайцеся	 на	 адрас	 газе-
ты	«Крывінка».

•	 Рэдакцыя	запрашае	да	
супрацоўніцтва	 неабыяка-
вых	грамадзян.	Вашы	навіны,	
паведамленні	–	нашая	падзя-
ка.	Словам,	сувенірам.

Аб’явА

Хто ведае, як дабіраецца да раённай 
бальніцы бальшыня тых, хто жыве па вуліцы 
Чарняхоўскага і з прылягаючых вуліц? 
Правільна, сцяжынкамі. Іх топчуць усе жыха-
ры мікрараёна, акрамя хіба што чыноўнікаў. 
Якія, як сказаў адзін класік, “страшэнна далёкія 
ад народа”.  Тыя сцяжынкі зразаюць шлях ад 
ветлячэбніцы праз вугал парку імя Ткачэнкі. 
Яны тут ніколі не зарастаюць, бо па іх ходзяць 
сотні людзей. Ніхто іх не чысціць ад снегу і не 
падсыпае, не адводзіць з іх ваду, калі іх залівае 
ўвесну ці ўлетку. Калі пад вадой знікае адна, 
побач натоптваецца новая. Як мне паведалі 
жыхары мікрараёна, шмат людзей ламалі на гэ-
тых сцяжынках рукі-ногі. Хаця, калі падумаць, 
зручную вела-пешаходную зону тут можна 
зрабіць без вялікіх затрат. (І камунгас побач!) 
Цягам прыкладна 500 метраў дзе-нідзе вы-
секчы кусты, зрабіць планіроўку, невялічкую 
падсыпку і заасфальтаваць сцежку з метр шы-
рынёй. (Кошт працы будзе ў 100 разоў танней, 
чым купля яшчэ аднаго новага аўта ў РВК.) Тая 

сцяжына выводзіць людзей проста на пава-
рот да райбальніцы з Віцебскага шасэ. Хто тут 
сёння ездзіць на аўта, той ведае, наколькі не-
бяспечнае гэта месца. Бо людзі карыстаюцца 
сцяжынай круглы дзень, і не-не, а пад колы 
машын з прыдарожнага кустоўя вынырвае 
чарговы чалавек. Знаку “Пешаходны пера-
ход” тут таксама няма, і яго трэба тэрмінова 
паставіць. 

Можна зрабіць і па-другому. Паглыбіць 
прыдарожную канаву, каб з кустоў чалавек не 
змог узняцца на дарогу. Яшчэ лепей, выкапаць 
такую ж канаву ў парку ці аблытаць тамтэй-
шыя дрэвы калючым дротам, каб людзям не 
карціла зразаць шлях. Маўляў, няхай ходзяць 
па існуючых дарогах і ходніках. 

Як зрабіць па-гаспадарску, каб людзям 
было зручна, вырашаюць чыноўнікі, якія, як 
вядома, сцяжынамі не ходзяць. Ім ад гэтай 
праблемы, як і ад мноства іншых, галава не 
баліць.  

Г.Мікалаеў.

Мой радаводПАСЛЯ СНЕГАПАДУ

Яго залажыў у 1906-м годзе ў 
вёсцы Дабрыгоры ваенны ўрач 
П. М. Красавіцкі, які ў час сва-
ёй службы на Далёкім Усходзе 
быў здзіўлены разнастайнасцю 
расліннага свету і паспрабаваў 
стварыць падобны куток на 
роднай зямлі.

Гэта яму ўдалося ў поўнай 
меры. Нават рэшткі парка, які 
не захавалі яго недастойныя 
нашчадкі за часы будаўніцтва 
камунізму, сведчаць пра яго 
веліч. Структура парка вызна-
чалася становішчам трох алей, 
якія разыходзіліся пад рознымі 

вугламі ад параднага ўваходу. 
Асноўная па аб’ёму частка пар-
ку уздоўж ліпавай алеі, па якой 
пад’язджалі да сядзібы,была 
адведзена пад сад, які меў ча-
тырохвугольную форму. Ён 
адрозніваўся разнастайнас-
цю гатункаў і даваў пачатко-
вы матэрыял для пашырэння 
культуры пладовых раслін. 
Алеі ўздоўж сада ўтваралі 
прагулачны маршрут. Ён быў 
своеасаблівым, бо тут былі вы-
саджаны розныя экзоты – бук 
лясны, карагана дрэвавідная, 
топаль Пятроўскі, лістоўніца 

еўрапейская, ліпа буйналістая 
і іншыя. У выглядзе невялікіх 
груп экзоты вырошчваліся і  
ўздоўж маршрута, сярод пла-
довых дрэў. У выніку ён стаў не 
проста маляўнічай алеей, а меў 
пазнавальнае значэнне: уводзіў 
падарожніка ў свет экзатычных 
раслін. Яшчэ адна алея вяла ад 
дома да поймы ракі Крывінка. 
Яна складалася з сасны ке-
дравай сібірскай, завезенай 
у 1906 – 1909 гг. з Варшаўскіх 
гадавальнікаў. Невялікую заход-
нюю частку сядзібы ўздоўж алеі 
з лістоўніцы займалі пейзажныя 

пасадкі на плошчы каля аднаго 
гектара. У склад іх уваходзілі 
піхта сібірская, субальпійская, 
белая і бальзамічная, сасна гор-
ная, жорсткая і чорная, ясень 
арагонскі, арэх шэры, лістоўніца 
Кемпфера і іншыя.

Сёння гэты куточак настолькі 
занядбаны, што тут яшчэ ўлетку 
2005-га года адсутнічала 
ахоўная шыльда. Парк змяніўся 
да непазнавальнасці і стаў 
помнікам безгаспадарчасці і 
абыякавасці ўсім кіраўнікам і 
ўладам. 

Г.Станкевіч.

ВЫХАВАЎЧАЯ 
ПРАЦА

Здзіўляешся той інертнасці, з якой 
у нашых школах праводзяцца роз-
ныя пазашкольныя мерапрыемствы. 
Нават у беларускамоўных школах 
на іх рэдка гучыць роднае слова. 
Тэмы мерапрыемстваў нібыта ўзятыя 
наўпрост з планаў савецкіх часоў. 
Выхоўваць на іх можна каго заўгодна, 
але ніяк не патрыётаў сваёй краіны . 

Чарговыя “выхаваўчыя падзеі” 
адзначаліся ў лютым: спачатку – Дзень 
памяці воінаў-Інтэрнацыяналістаў, по-
тым – Дзень 23-га лютага. Я згодны з 
маімі крытыкамі, якія кажуць, што трэба 
помніць і аддаваць даніну памяці ўсяму. 
Але ж успамінаючы падзеі 1918-га года 
пад Петраградам ці трыццацігадовай 
даўніны ў Аўганістане, мы робім вы-
гляд, што гэтыя падзеі датычацца нас 
найбольш. Нібыта ў нашай беларускай 
гісторыі больш годных падзей і не было. 
А куды ж дзеліся нашыя змагары за 
незалежнасць? Чаму мы не святкуем 
паўстанне Каліноўскага 1863-га года і 
паўстанне Слуцкага Збройнага Чына 
1920-га года? Што мы ведаем пра Юрку 
Лістапада, Васіля Мядзельца, Расціслава 
Лапіцкага і пра сотні, тысячы нашых 
герояў, што сваімі жыццямі набліжалі 
незалежную Беларусь? Дакуль чужыя 
героі будуць выдавацца пад шыльдай 
нашых, а свае ганьбіцца?! 

За амаль 20 гадоў незалежнасці 
Беларусі ўладамі былі зроблены толькі 
нясмелыя спробы ажывіць гісторыю. 
Але, назваўшы імёны Еўфрасінні Полац-
кай і Францыска Скарыны, Купалы і Кола-
са ланцужок нібыта абарваўся, быццам  
далей ніхто на нашай Бацькаўшчыне 
не працаваў і не змагаўся з ворагамі. 
Быццам незалежнасць нашае Айчы-
ны не была растоптана Расейскай 
імперыяй, а пасля яе знікнення мы не 
прыносілі жыцці ў ахвяру яе спадкаем-
цы -- Савецкай Расеі. Быццам беларусы 
моўчкі праглынулі ўсе падзелы Рэчы 
Паспалітай і ніколі не збіраліся стаць 
незалежнымі. Як і ў нашы дні -- галасавалі 
сабе за “адзінаправільны курс”, і ніхто не 
асмельваўся пратэставаць.

Працягваючы “слаўныя савецкія 
традыцыі”, мы і сёння адмаўляем свай-
му народу права на годнае існаванне. 
Бо нельга выхаваць Грамадзяніна 
рэспублікі Беларусь, які размаўляе на 
толькі чужой мове і ганарыцца чужымі 
героямі. Які не цікавіцца ні гісторыяй, ні 
паданнямі, ні культурай Бацькаўшчыны. 
Які не хоча ведаць сваіх продкаў. Якому 
да душы толькі адно: з поўнай чаркай 
гарэлкі святкаваць чужыя святы. 

Без сапраўды патрыятычнага выхаван-
ня мы патонем у брудзе брыдкаслоўя 
і п’янства, так ніколі і не даведаўшыся, 
што была, ёсць і будзе іншая Беларусь.                      

Г.Мікалаеў.

Дабрыгорскі парк Саломінка

КАЛІ ТОПІШсЯ– 
ЗА сАЛОМКУ 
ЎХОПІШсЯ

Толькі так можна растлу-
мачыць дзеянні ўлады, якая 
кожнай навучальнай установе 
раёна (думаецца, і вобласці, і 
рэспублікі) спусціла план плат-
ных паслугаў. Мусіць, і сапраўды 
справы ў беларускай эканоміцы 
дрэнь, калі зарабляць грошы 
прымушаюць установы, якія 
ніколі не мелі з тым справу.  

Цяпер школы мусяць 
ладзіць для дзяцей не толькі 
платныя дыскатэкі, але і пры-
мушаць школьнікаў плаціць 
за дадаткова набываемыя 
веды. Гэтыя паборы пры-
крыты такімі фармулёўкамі, 
як “рэпетытарства”, “курсы 
для паступаючых у ВУЗы”, 
“падрыхтоўка карыстальнікаў 
персанальных камп’ютэраў”, 
“кружкі па інтарэсам” або 
“спартовыя секцыі”. Задумка, 
можа, і нядрэнная, калі б яна 
не ажыццяўлялася прымусо-
ва. Толькі ўявіце сабе: на кож-
ную школу даведзены план на 
мільёны рублёў, і кожныя 10 
дзён трэба даваць справаздачу 
аб яго выкананні!

Адумайцеся, панове! Пэўна, 
вы не ведаеце рэальнага 
становішча спраў у сем’ях на-
шых школьнікаў. Можа, вам 
патлумачыць, што абсалют-
ная бальшыня сем’яў ледзве 
зводзіць канцы з канцамі. Што 
бацькі не паспяваюць залапіць 
адну дзірку сямейнага бюджэту, 
як узнікае некалькі новых. Што 
для многіх праблема адшукаць 
пару тысяч, каб даплаціць за 

школьныя абеды. Ну, не кінуцца 
нашы дзеці за дадатковымі 
ведамі. Бо бальшыня з цяжкас-
цю засвойвае тое, што прапану-
ецца праграмай для сярэдняй 
школы.

Можа, каб абдурыць крызіс, 
лепш давесці кожнай школе 
план здачы мяса-малака? А 
што? Кожная школка павінна 
будзе мець нешта накшталт жы-
вога кутка. Толькі трымаць там 
будуць не экзатычных жывёл, 
а авечак, свіней і кароў. Дагля-
даць іх можа дзяжурны клас. 
Або ўвесці той догляд у наву-
чальную праграму па сельска-
гаспадарчай працы. І запісваць 
у школьныя журналы будзем: 
“Асаблівасці кармлення пара-
сят 3-4-х месяцаў”. “Паенне ма-
лочных цялят”ці  “Даенне кароў 
урукі”. Недаедкаў у сталоўках 
хапае. Сена наўкол школ косім 
кожны год. Чаму ж адмаўляемся 
ад таннай прадукцыі? Можна 
выкарміць якое свінчо, ды й 
дзеці атрымаюць практыку до-
гляду жывёлы. 

Калі ж усур’ёз, то замест 
таго, каб праводзіць рэфор-
мы ў эканоміцы і палітычнай 
надбудове, беларускія ўлады 
вырашылі ў чарговы раз 
перакласці свае праблемы на 
плечы народа. Што ж, беларусы 
вытрымлівалі і не такое. Вытры-
маем і гэта. Але яшчэ на крок 
пасунемся да бездны, куды 
нас упарта вядуць ужо паўтара 
дзесяцігоддзя.

Г.Станкевіч.

Хлеб і песня
26-га лютага 

ў Бешанковіцкай 
музычнай школе 
адбылося свят-
каванне з нагоды 
85-й гадавіны на-
раджэння мастака 
Івана Цімафеевіча 
Бабаедава. Няхай 
яго імя пакуль 
што лашчыць 
наша вуха не так 
пяшчотна, як, 
скажам, імя Левітана ці Суры-
кава, але ж яго мастацтва не 
атрымоўвала такой рэкламы. 
А маляваў ён наша, роднае. І 
ня горш знакамітых мастакоў. І 
тое, што на яго творчасці трэба 
выхоўваць у мясцовага люду 
пачуццё прыгожага – святая 
праўда. 

Дбаннем Наталлі Бон-
дар гадавіна не прайшла 
незаўважанай. Больш таго: 
для маленькага гарадка – гэта 
сапраўды падзея. Вы б паслухалі 
хоць адным вухам, як спявае па-
маладзелая “Званіца”, як іграюць 
цымбалы ва ўмелых руках мяс-
цовых музыкаў – выкладчыц 
музычнай школы. Ці вершы 
тых людзей, якім яшчэ нешта 
баліць за родны куток. Ці проста 
падыхалі той атмасферай ў зале, 
дзе на сценах віселі карціны 
Івана Цімафеевіча. Тым больш, 
што вольных месцаў тут хапала. 

Чамусьці падобныя ме-
рапрыемствы ніколі не на-
ведвае раённае кіраўніцтва. 
Мусіць, лічаць сябе дастаткова 
выхаванымі. Або маюць думку, 
што слухаць музыку і карміць 
скаціну – рэчы несумяшчаль-
ныя. Вось яны і кормяць дзень 

і ноч, каб атрымаць прывагі і 
надоі, каб потым накарміць нас 
з вамі. Не ведаюць яны, што мы, 
тыя, хто любіць свет мастацт-
ва – не такія ўжо і ненасытныя. 
Наадварот, многім з нас есці не 
давай, а дай паслухаць Бетхове-
на і наведаці музей. І бальшыня 
з нас сваё апошняе аддалі б, 
каб вывесці нашу мову і цал-
кам культуру з таго гаротнага 
стану, у якім яны знаходзяцца. 
І мы лічым, калі б на тую куль-
туру звярталі ўвагі крышачку 
больш, то і эканамічныя пытанні 
вырашаліся б зусім іначай. Бо 
чалавек, які слухае класічную 
музыку, не будзе прапіваць кал-
гасную муку. А той, хто цікавіцца 
творчасцю Левітана, ніколі не 
выкіне мяшок смецця ў прыда-
рожныя кусты. 

Я ўпэўнены, калі заля музыч-
най школы не зможа прыняць 
усіх жадаючых прыйсці на чарго-
вую гадавіну Івана Цімафеевіча, 
а лішні білет будуць пытаць да-
лёка ад музычнай школы, тады 
і эканамічныя паказчыкі будуць 
радаваць вока. І працаваць на 
любой пасадзе ў раёне будзе 
лёгка і прыемна.

Г.Станкевіч.

СЕМ СЛАВУТАСцЯў бЕшАНКоВІцКАй ЗЯМЛІ 

У ліпені 2009-га года 
“Крывінка” падымала пытанне 
пра хлеб. Сутнасць яго ў тым, 
што наш бешанковіцкі хлеб 
амаль што нельга купіць без 
цэляфанавай абгорткі. Цытую з 
ліпеньскага нумару: “Кавалак цэ-
ляфану на батоне каштуе 220, а 
на буханцы чорнага хлеба ажно 
290 рублёў!  Калі сёння простая 
чорная “цаглінка” без цэляфану 
разам з простым батонам каш-
туе 2 990 рублёў, то аналагічныя 
дзве адзінкі ў абгортцы -- 3500. 
Але пры мізэрных заробках сён-
ня гэта з’яўляецца натуральным 
здзекам з насельніцтва.” 

Што змянілася параз паўгода? 
Амаль нічога. Хіба што кавалак 

цэляфану стаў крыху таннейшы. 
Зараз батон і буханка чорна-
га ў цэляфане каштуе “толькі” 
на 440 рублёў даражэй, чым 
аналагічныя адзінкі без упакоўкі. 

Цытую далей з ліпеньскага 
нумару: “Наш гандаль робіць 
бізнес на цэляфане незаконна, 
парушаючы правы пакупнікоў. 
У дзяржкрамах адсутнічаюць 
цэннікі на хлеб, або яны раз-
мешчаны не на відным месцы. 
Людзі не ведаюць, колькі рэаль-
на каштуе хлеб, а колькі ягоная 
абгортка. Пад маркай таго, што 
хлеб у абгортцы захоўваецца 
даўжэйшы час, жыхарам про-
ста навязваюць менавіта хлеб 
у цэляфане. Думаю, што хлеб у 

цэляфанавай абгортцы павінен у 
гандлі быць, але не больш за 10-
15 адцоткаў ад ўсяго выпечанага. 
І падаваць яго трэба толькі па 
спецыяльнай просьбе пакупніка. 
Яшчэ лепей, калі пекарня возьме 
на сябе выдаткі па абгортванню, 
і хлеб і ў абгортцы і без абгорткі 
будзе каштаваць аднолькава.” 

У нашым раёне сёння пра-
жывае каля 20 000 чалавек. Па 
сціплых падліках штодзень тут 
з’ядаюць не менш 5 000 буханак 
чорнага хлеба і каля 8-10 000 
батонаў белага. Калі ўвесь хлеб 
абгортваць, то кошт прадавае-
мага штодзень па бешанковіцкіх 
“расцэнках”  цэляфану складзе 
больш за 3,5 мільёны рублёў. Гэта 

складзе 100 мільёнаў у месяц і 
звыш аднаго мільярда ў год! То 
бок, кожная сям’я з трох чалавек, 
якая з’ядае ў дзень адзін батон 
і адну буханку чорнага хлеба ў 
цэляфане, за год выдаткуе на аб-
гортку 150 000 рублёў. 

Лічу, што раённае кіраўніцтва 
ведае пра цэляфанавае пытан-
не і свядома закрывае вочы, “не 
заўважаючы” гвалтоўнага пару-
шэння правоў пакупніка. Калі 
хлеб – усяму галава,  то хлебнае 
пытанне – індыкатар адносін да 
чалавека. Цэляфанавы “аброк” 
для насельніцтва – сведчанне 
таго, што ўладзе напляваць на 
ўсе людскія праблемы.

Л.Паўлава.

Тры мільёны на цэляфане! Штодзённа! 

Лукашенко специально 
опоздал на инаугурацию?

КРЭАТЫВУ – ЯК АД КАЗЛА МАЛАКА

Во даліся ў знакі тыя 
сайты! І пасля гэтага 
будуць яшчэ клясціся, 

што ўказ № 60 прадыктаваны 
выключна жаданнем змагац-
ца з выявамі голых цётак у 
Сеціве? Калі ўжо на тое, дык 
Лукашэнка мусіць быць уд-
зячны зубастым сайтам, што 
хоць падхлістваюць ягоных 
ідэалагічных «охранителей»!

У пасажы высокай 
начальніцы звяртае на сябе 
увагу канструкцыя «ня-
хай лепш… чым». Падтэкст 
міжволі такі: калі справы 
дрэнь, лепей ўжо хай колюц-
ца самі чыноўнікі, бо ўсё адно 
«нячэсныя» пісакі пранюха-
юць ды раззвоняць. Пра тое, 
што ўлада апрыёры мусіць 
быць празрыстай, падкан-
трольнай і падсправаздачнай 
грамадству, і гаворкі няма.

Зрэшты, і гэтыя зму-
шаныя ўстаноўкі — як 
мерцвяку прыпарка. Да 
крэатыўнасці ідэолагаў 
заклікаюць банальнымі, 
зашмальцаванымі тэзамі 
кшталту «ісці ад жыцця».

Праблема ж у тым, што жыц-
цё — вельмі шматстайнае. 
Праз танаваную шыбу служ-

бовага мерседэса яно бачыц-
ца зусім іначай, чым з акна 
хрушчоўкі ці, напрыклад, з-за 
кратаў на Акрэсціна. Ад якога 
жыцця будуць ісці казённыя 
ідэолагі — здагадайцеся з 
трох разоў.

Калі разабрацца, ідэя адна 
— абараняць кармушку. 
Увесь «крэатыў» вертыкалі 
скіраваны адно на гэта. 
Ідэалогія — адзін з самых за-
тратных і пустых праектаў 
Лукашэнкі. Бальшавікі былі 
фанатыкамі ідэі, хай сабе і 
фальшывай, за імі сапраўды 
ішлі на барыкады. Нават 
Хрушчоў яшчэ мог звысоку 
паплёўваць на імперыялістаў: 
мы першыя запусцілі чалаве-
ка ў космас і ўсё такое!

Цяперашні рэжым пас-
ля бяздарных спробаў 
ідэалагічнага рымейку саўка 
ненадоўга, падчас сытага за-
стою сярэдзіны 2000-х, меў 
апафеозам хіба што прызем-
леную трыяду «чарка, сквар-
ка, патрыманая іншамарка».

Зараз жасамы красамоўны 
казённы ідэолаг не ўлезе з ко-
лам у горла электарату, абу-
ранаму грабежніцкім мытам 
на заходнія легкавікі. Хоць са 

скуры вылузніся, не давяд-
зеш, што пятля мытнага звязу, 
энергазалежнасці ад Расіі — 
гэта крута і класна. Палітыка 
жыцця на дурніцу пацярпела 
фіяска.

Армада ж ідэолагаў за 15 
гадоў не згенеравала нічога 
ўцямнага. Нуль па фазе. Голы 
васэр. Сваёй няўклюднасцю, 
бездапаможнасцю цяпераш-
няя ідэалагічная абслуга на-
гадвае апаратчыкаў эпохі 
перабудовы. Яны раз-пораз 
чулі, што час выходзіць з 
акопаў і даваць рашучы бой 
дэструктыўным элементам. 
Але так і не вылезлі. Шэрыя 
людзі з партфелямі былі пу-
стым месцам на тле плеяды 
харызматыкаў, сімвалам якіх 
стаў пасіянарны Зянон.

Іншая рэч, што заразу на-
роду няма таго рамантычна-
га драйву, веры ў прыгожыя 
лозунгі дэмакратаў, як тады. 
Эпоха Лукашэнкі спарадзіла 
масавую апатыю, татальнае 
бязвер’е. І цяжка сказаць, хто 
возьме стырно на тле апатыч-
нага грамадства, калі гнілая 
сістэма з нулявой ідэалогіяй 
папаўзе па швах.

Аляксандр Класкоўскі.

Между тем есть предположе-
ние, что белорусский лидер 
«задержался» специально. 

Вступая в должность, Янукович принес 
присягу на Евангелии и Конституции 
Украины, после чего получил от пред-
седателя Конституционного Суда удо-
стоверение президента и символы пре-
зидентской власти – печать и булаву.

Как сообщает «Радыё Свабода», когда 
спикер Верховной Рады Владимир Лит-
вин объявил, что среди присутствующих 
находится Александр Лукашенко, того в 
зале не оказалось. 

Тогда Литвин сказал, что Лукашенко 
примет участие в следующих торжествах 
по поводу вступления Януковича в долж-
ность. 

Как сообщают журналисты из Киева, 
Лукашенко действительно опоздал на 
инаугурацию и свое место среди прези-
дентов занять не успел. За церемонией 
он наблюдал, сидя рядом с женой Викто-
ра Януковича.

Отметим, что Лукашенко умудрился 
опоздать на инаугурацию, несмотря на 
то, что прибыл в Киев еще вчера вече-
ром. О причинах его опоздания не сооб-
щается, но, как видим, ждать Александра 
Григорьевича не стали. 

Между тем, по версии АФН опозда-
ние Лукашенко на торжественную цере-
монию стало результатом согласия гла-
вы Беларуси на роль «изгоя» в спектакле 
«Инаугурация Януковича».

Т.к. на инаугурацию Виктора Янукови-
ча приехали президенты Латвии Валдис 

Затлерс, Литвы Даля Грибаускайте, Поль-
ши Лех Качиньский, Македонии Георге 
Иванов, Венгрии Ласло Шойом, Черно-
гории Филип Вуянович, присутствие Лу-
кашенко в этой тесной президентской 
компании было сложно даже предста-
вить. Фото пожимающих руки Лукашен-
ко и Качиньского мгновенно стало бы 
хитом №1 во всем мире. Но благодаря 
уговорам или личной инициативе гостя, 
европейских президентов избавили от 
угрозы непосредственного контакта с 
белорусским «диктатором».

Также добавляется, что на инаугура-
цию Лукашенко позволили взять сына 
Николая. А поскольку супруга Януковича 
сидела в сопровождении внука, то в Вер-
ховной Раде образовался своеобразный 
«детсткий уголок».

Видимо, в качестве благодарности 
за жест добрососедской политической 
воли, Янукович согласился провести с 
Лукашенко двусторонние переговоры. 
Как сообщает пресс-служба украинско-
го президента, Янукович заверил своего 
коллегу, что в отношениях двух стран на-
ступает новый этап. 

– Мы готовы вместе с вами рассмо-
треть все основные стратегические на-
правления развития наших отношений. 
Я готов работать вместе с вами, чтобы 
экономические добрососедские отноше-
ния между нашими странами динамично 
развивались, – сказал он.

Янукович также подчеркнул: «Я не за-
был и не забуду родину своих предков – 
Витебскую область».

Пад	 выбары	 высокае	 начальства	 стала	 падварушваць	 ідэолагаў.	 Наталля	
Пяткевіч	 на	 чарговым	 семінары	 папракае:	 бракуе	 крэатыву!	 Інструктуе:	 не	
варта	замоўчваць	праблемы.	«Няхай	лепш	першакрыніцай	будуць	ідэалагічныя	
службы,	чым	пра	іх	паведамяць	апазіцыйныя	сайты».

ЦУДУ НЕ АДБЫЛОсЯ
Сёньня адбылася незаплянаваная су-

стрэча кіраўніка місіі і старшыні дэлегацыі 
Эўрапарлямэнту ў Эўранэсьце Крыстыяна 
Вігеніна з намесьнікам міністра замежных 
спраў Беларусі Валер’ем Варанецкім. 

А потым на нэйтральнай тэрыторыі, у 
Нацыянальнай бібліятэцы, місія сустрэ-
лася з кіраўнікамі сталых камісіяў Са-
вету Рэспублікі Нінай Мазай і Палаты 
прадстаўнікоў Сяргеем Маскевічам. 

Сустрэча зацягнулася. І пасьля яе 
кіраўнік дэлегацыі Крыстыян Вігенін заявіў 
у інтэрвію карэспандэнту Свабоды, што 
прапанова дэлегацыі не прынятая ўладамі, 
яна лічыцца непрымальнай для парлямэн-
ту Беларусі. 

Місія прапаноўвала ўладам вядомы ўжо 
кампрамісны варыянт – пяць назіральнікаў 
ад апазыцыі плюс пяць прадстаўнікоў пар-
лямэнту Беларусі. Спадар Вігенін сказаў:

“Калі скончыцца праца місіі і яна вернец-
ца ў Брусэль, мы абмяркуем сур’ёзна, як бу-
дуць працягвацца стасункі зь Беларусьсю 
адносна супрацоўніцтва ў Эўранэсьце. Мы 
можам зрабіць іншую прапанову. Але калі 
мы ня зможам знайсьці рашэньне цяпер, мы 
паспрабуем працягнуць працу пасьля пер-
шага ўстаноўчага сходу асамблеі Эўранэст, 
якая адбудзецца 24 сакавіка. 

Калі будзе праходзіць устаноўчы сход, 
я як кіраўнік дэлегацыі Эўрапарлямэнту 
ў Эўранэсьце запрапаную, каб асамблея 
стварыла яшчэ раз невялікую працоўную 
групу зь сяброў Эўрапарлямэнту і “Усход-
няга партнэрства”, каб працягнуць працу 
адносна вызначэньня ўдзелу Беларусі ў 
Эўранэсьце. 

Нам патрэбен канал для абмену 
інфармацыі з парлямэнтам у Беларусі. Нам 
патрэбны палітычны дыялёг зь Беларусь-
сю. 

Нам трэба абмеркаваць, як гэта буд-
зе арганізавана, бо мы вельмі выразна 
абазначылі, што парлямэнцкія выбары, якія 
адбыліся ў Беларусі, не адпавядалі патраба-
ваньням міжнародных стандартаў, не былі 
свабоднымі і аб’ектыўнымі. І гэта асноўная 
перашкода для нашых стасункаў у буду-
чым. 

Але з другога боку, ажно тры гады ча-
каць да наступных выбараў. Я думаю, мы 
ня можам дазволіць чакаць тры гады для 

пачатку дыялёгу з афіцыйнымі ўладамі. 
Наша асноўная задача – стварыць умовы, 
каб наступныя выбары былі свабоднымі і 
дэмакратычнымі і каб народ Беларусі мог 
свабодна выказаць свой пункт гледжань-
ня. Гэта значыць, што многія рэчы трэба 
зьмяніць. 

Гэта тычыцца ня толькі выбарча-
га заканадаўства. Ёсьць шэраг іншых 
пытаньняў. Парлямэнт Беларусі павінен 
памяняць шэраг законаў. І мы павінны пра-
цаваць неяк зь імі, каб садзейнічаць гэтым 
зьменам. Натуральна, мы будзем вітаць 
усе крокі ў гэтым накірунку. Але, калі мы 
ня ўбачым прагрэсу, руху наперад, то мы 
перагледзім палітыку адкрыцьця каналаў 
для абмену інфармацыяй. Я застаюся 
аптымістам, што мы зможам знайсьці ра-
шэньне”. 

Спадар Вігенін адзначыў, што дэлегацыя 
мае паўнамоцтвы толькі на тое, каб выслу-
хаць сяброў парлямэнту, выказаць сваё 
меркаваньне. І пасьля вяртаньня ў Брусэль 
ў Эўрапарлямэнце пройдзе абмеркаваньне 
на самым высокім узроўні і будзе прынятае 
рашэньне, магчыма, да сярэдзіны сакавіка. 

Спадар Вігенін адзначыў, што місія 
прапаноўвала ўладам вядомы ўжо варыянт 
– пяць назіральнікаў ад апазыцыі плюс пяць 
прадстаўнікоў парлямэнту Беларусі:

“Мы разумеем, што гэта няроўны па-
дыход, але ёсьць названыя вышэй прычы-
ны, чаму так адбываецца. Незалежна ад 
канчаткова рашэньня, будуць запрошаны 
назіральнікі ад апазыцыі і грамадзянскай 
супольнасьці. І якой будзе наша прапанова 
парлямэнту, гэта трэба яшчэ абмеркаваць і 
вырашыць. 

Мы насамрэч хочам, каб Беларусь бра-
ла ўдзел у гэтым працэсе, каб Беларусь 
разьвівала больш шчыльныя дачыненьні 
з Эўразьвязам і каб ішла шляхам 
дэмакратызацыі”. 

Сябра дэлегацыі Юстас Палецкіс сказаў 
карэспандэнту ”Свабоды”:

“Цуду не адбылося. Кампрамісу не 
было. Але гутарка была вельмі карыснай і 
галоўная выснова, што з цягам часу нейкая 
формула можа быць знойдзена. А пакуль 
усё схіляецца да таго, што больш шанцаў, 
што ўсе 10 месцаў будуць аддадзеныя 
апазыцыі”.

В	Верховной	Раде	прошла	торжественная	церемония	инаугурации	
четвертого	 президента	 Украины	 Виктора	 Януковича.	 Александр	
Лукашенко,	прилетевший	в	Киев	еще	вчера,	на	инаугурацию	опоздал	
и	не	смог	вместе	с	сыном	Колей	занять	свое	место	среди	президен-
тов.	

Сябры місіі Эўрапарлямэнту заявілі, што ім не ўдалося дасягнуць кампрамісу 
з афіцыйным Менскам адносна ўдзелу беларусі ў Эўранэсьце.

Известный правозащит-
ник, юрист Белорусского 
Хельсинского комитета Гар-
ри Погоняйло прокоммен-
тировал жестокий разгон 
акции солидарности 16 фев-
раля в Минске.

За тем, как ведут себя 
люди в штатском в отноше-
нии мирных граждан, право-
защитник мог наблюдать 
лично. Он присутствовал в 
этот день на Октябрьской 
площади и поделился с сай-
том charter97.org своими 
впечатлениями.

«Сегодня, как и всегда, 16 
числа каждого месяца, де-
мократически настроенные 
граждане провели акцию 
солидарности. Подобные 
акции не являются наруше-
нием, подпадающим под 
закон «О массовых меро-
приятиях». В руках участни-
ков сегодняшней акции не 
было транспарантов. Люди 
пришли выразить солидар-
ность с политическими за-
ключенными и пропавшими 
в Беларуси политиками и об-
щественными деятелями», – 
сказал Гарри Погоняйло.

Несмотря на то, что акция 
носила мирный характер, 
ее участников арестовали с 
применением силы.

«Уже на подступах люди 
в штатском, которые, несо-

мненно, являются предста-
вителями спецподразделе-
ний МВД, препятствовали 
проходу участников акции 
на Октябрьскую площадь. 
Некоторых (кого, должно 
быть, хорошо знают в лицо) 
хватали и забрасывали в ав-
тобус. Препятствия оказыва-
лись и представителям СМИ, 
причем в грубой форме. Ме-
шали вести фотосъемку, тре-
бовали убрать камеры. Это 
говорит о том, что людям в 
штатском, по-видимому, был 
дан такой приказ.

Несомненно, такое их по-
ведение – это антиконсти-
туционная деятельность, в 
результате которой граждан 
лишают права на свободу 
слова, свободу выражения, 
свободу собраний», – уве-
рен Погоняйло.

При этом юрист БХК от-
мечает, что люди в штатском 
формально не являются 
представителями власти.

«Люди в гражданской 
одежде не являются пред-
ставителями власти. Это 
форма для анонимного про-
явления силы, чтобы дей-
ствия властей оставались 
безнаказанными. И с не-
правомерными действиями 
людей в штатском должна 
разбираться прокуратура. 
Однако, как мы видим, этого 

не происходит», – отметил 
Погоняйло.

По его словам, так обра-
щались с оппозицией дикта-
торские режимы Латинской 
Америки.

«То, что такие методы за-
прещены нашим действую-
щим законодательством, это 
факт, – сказал юрист. –. Они 
похожи на методы, которые 
использовали диктаторские 
режимы в таких странах 
как Аргентина, Чили, когда 
прямо на улицах похища-
ли оппозиционеров, и они 
бесследно исчезали. Такое 
поведение уже осуждено 
миром и историей».

Как заявляет белорусский 
правозащитник, действия 
нынешних белорусских 
властей на мирных акциях 
оппозиции свидетельствует 
о том, что они не намерены 
соблюдать права человека.

«Поведение властей до-
казывает, что их заявления 
расходятся с реальными де-
лами и призывами Евросою-
за соблюдать права челове-
ка, – отмечает Погоняйло. 
– Это лишь фиговый листок 
для того, чтобы скрыть свое 
отношение к гражданам. 
Власти делают хорошую 
мину при плохой игре, и при 
этом им хочется сотрудни-
чать с Евросоюзом».

«Подобное происходило при диктаторских 
режимах в Аргентине и Чили» 

Кроме того, суд обязал Сургана выпла-
тить компенсацию морального вреда ми-
лиционеру Сергею Дудкевичу в размере 
2,5 млн. рублей. По словам Северинца, на 
оглашении приговора Сургану присутство-
вало около 20 оппозиционных активистов, 
которые скандировали «Позор» в ответ на 
решение суда.

Суд над Сурганом начался в Витебске 
9 февраля. Он обвинялся в совершении 
преступления, предусмотренного ст. 364 
Уголовного кодекса (насилие либо угроза 
насилия в отношении сотрудника органов 
внутренних дел). Максимальное наказание 
— лишение свободы на срок до шести лет. 
Сурган находился под подпиской о невыез-
де, однако вечером 27 января он был задер-

жан и помещен в следственный изолятор.
Инцидент, в связи с которым проходит 

судебное разбирательство, произошел 3 
сентября 2009 года. Олега Сургана и его 
младшего брата Тараса задержали на оста-
новке общественного транспорта возле 
Витебского медуниверситета, на здании 
которого в тот момент кто-то вывесил бело-
красно-белый флаг. В протоколе, составлен-
ном в Октябрьском РУВД Витебска, Сургана 
обвинили в вывешивании флага, однако 
позже этот протокол куда-то пропал, а вме-
сто него появился другой: якобы, Сурган 
находился в общественном месте в пьяном 
виде, нецензурно выражался и при задер-
жании укусил милиционера за палец.

ЛУКАШЕНКО ПРОДАЛ 
«ЛУЧ» БЕЗ ШУМА и ПЫЛи

Принадлежащий государству ОАО «Мин-
ский часовой завод» целиком и полностью 
продан швейцарской компании Franck Muller. 
Такую информацию на этой неделе руковод-
ство предприятия озвучило перед управлен-
ческим звеном, не уточнив при этом никаких 
деталей и подробностей: когда совершена 
сделка, на каких условиях? 

Информация ввергла предприятие в ти-
хий шок, коллектив обсуждает только один 
вопрос - грядущие массовые увольнения, по 
слухам, всех, кто старше 35 лет.

Предполагаемые условия сделки были пу-
блично озвучены в октябре 2009 года, когда 
А.Лукашенко вместе с представителем швей-
царской компании посетил завод. В течение 
2-х лет Franck Muller обеспечивает работой 
около 700 человек и поставляет новое обо-
рудование, инвестируя в предприятие около 
10 млн. долларов. В обмен инвестор просил в 
собственность 52% акций будущего СП и в до-
верительное управление 48% акций государ-
ства, а также сдачу ему в аренду всех 52 тыс. кв 
м площадей предприятия с правом последую-
щего выкупа без проведения конкурса. Также 
планировалось предоставить инвестору пра-
во на выкуп в течение 10 лет еще 28% акций 
завода по фиксированной цене 30 рублей за 
акцию с доведением доли Franck Muller в бу-
дущем СП до 80% акций.

На втором этапе планировалась на 23 га 
под Минском выстроить так называемую «Ча-
совую деревню», а на площадях нынешнего 
ОАО «Минский часовой завод» построить 
офисы, бизнес-центры, торговые площадки.

В национальном реестре правовых актов 
не зафиксирована регистрация каких-либо 
документов, связанных с будущей судьбой 
предприятия, позволяющих уточнить условия 
сделки - сам факт продажи сомнений не вы-
зывает. Впрочем, отдельные правовые акты, 
как например распоряжения Лукашенко, с не-
запамятных времен публикуются с большим 
опозданием, если вообще попадают в базу.

Стоит напомнить, что указом А.Лукашенко 
№24 от 10 января 2009 года ОАО «Минский 
часовой завод» был национализирован за 
долги перед бюджетом. В республиканскую 
собственность были переданы 1 011 446 800 
акций номинальной стоимостью 30 рублей, 
в собственность Мингорисполкома - 111 385 
185 акций такой же номинальной стоимостью. 
То есть уставный фонд предприятия составлял 

на январь прошлого года 33,7 млрд. рублей.
Однако, согласно данным официального 

сайта Белорусской валютной фондовой бир-
жи в феврале минувшего года, то есть спустя 
месяц после выхода указа №24, все три вы-
пуска акций ОАО «Минский часовой завод» 
были аннулированы. Если верить сайту, то УФ 
этого предприятия равен 30 белорусским ру-
блям и сформирован 1 акцией.

Несмотря на приведенную информацию 
об аннулировании выпусков акций, в течение 
2009 года - апрель, октябрь, декабрь - на БВФБ 
были зарегистрированы три сделки с акция-
ми ОАО «Минский часовой завод»: 100 штук 
на сумму 1005260300 рублей, 100 штук на 
сумму 1002958900 рублей и 69 штук на сумму 
694310085. Причем, в графе «Итого» указаны 
цифры «269 акций» и «8108912733 (!!!) рублей» 
- проблемы с сайтом или арифметикой или… 
с раскрытием информации.

В общем как минимум трем белорусским 
регуляторам, включая Госконтроль, есть над 
чем поразмыслить и провести соответствую-
щую работу, чтобы развеять плотный туман, 
накрывший предприятие в прошлом году.

Следует отметить, что сделка состоялась 
вопреки или назло белорусским и швейцар-
ским СМИ, поведавшим общественности о 
плачевном финансовом состоянии компании 
Franck Muller.

В этой связи, особую ценность представ-
ляет еще один факт, которым руководство 
часового завода поделилось со своими под-
чиненными. На ожидаемые вопросы сотруд-
ников «А что? А как? А может хоть какие-то 
подробности (сделки)?» последовал ответ: 
«Скоро всё узнаете».

Под словом «скоро» подразумевается за-
планированное предварительно на 4 мар-
та на белорусском телевидении интервью с 
представителем швейцарской компании, в 
ходе которого собеседник расскажет… - нет, 
ни о подробностях сделки - … о том, каким 
замечательным инвестором является Franck 
Muller и как великолепно обстоят дела у этой 
компании по всему миру.

Все обставлено по высшему разряду. 
Большинству белорусов, предпочитающих 
узнавать «новости» по зомбоящику, будет не-
вдомек, что коррупция и «прихватизация» в 
стране тикают как часики…

АФН

Активист приговорен к 
шести месяцам ареста

19 февраля в Витебске суд приговорил местного активиста оппозиции олега Сур-
гана к шести месяцам ареста. об этом белаПАН сообщил сопредседатель оргкомитета 
по созданию партии «белорусская христианская демократия» Павел Северинец. 

Уключэнне Мінска ў спіс 
сусветнага турнэ Rammstein 
стала без перабольшвання 
падзеяй году ў музыкальным 
жыцці краіны. І, як і кожная 
грандыёзная падзея, яна не 
абышлася без скандалаў. 

У пачатку лютага з лёг-
кай рукі аднаго з ЖЖ 
карыстальнікаў у Байнэце 
з’явілася інфармацыя, што гру-
па пенсіянераў напісала ліст у 
Мінгарвыканкам з патраба-
ваннем адмяніць канцэрт у 
сувязі з тым, што «решение о 
преведении концерта несво-
евременно и оскорбительно 
для памяти защитников нашей 
Родины». Перш чым блогер 
прызнаўся, што пажартаваў, 
«навіну» перадрукавалі не 
толькі інтрэнэт-рэсурсы, але 
і друкаваныя выданні. А вось 
патрабаванне старшыні Гра-
мадскай рады па маральнасці 
Мікалая Чаргінца зладзіць 
папярэдні прагляд прагра-
мы, якую «Rammstein» па-
кажа беларускай публіцы 7 
сакавіка, хоць і падобнае на 
кепскі жарт, было агучанае 
22 лютага з усёй сур’знасцю. 

«Што будуць рабіць гэтыя 
нямецкія хлопцы, высту-
паючы на Мінск-Арэне, якая 
з’яўляецца адным з новых 
сімвалаў сучаснай Беларусі і 
якой ганарыцца ўся краіна? 
І як гэта ўсё суадносіцца са 
спецыфікай гістарычнага мо-
манту — 65-годдзе Вялікай 
Перамогі, Вялікі Пост і, на-
рэшце, свята 8 Сакавіка», — 
гаворыцца ў заяве. Чаргінец 
настойвае на тым, каб з кан-
цэртнай праграмай папярэд-
не азнаёміліся міністр куль-
туры і чальцы рады. Інакш «у 
беларускай сталіцы не пазбег-
нуць усплёску згвалтаванняў 
і жорсткасці». Клопат гене-
рала пра ветэранаў і ідэалы 
Перамогі быў бы цалкам 
зразумелы, калі б не некалькі 
«але». 

Спробы сарваць канцэрт 
гурта, матывуючы гэта яго 
амаральнасцю і прыкрываю-
чыся пры гэтым, як шчытом, 
змяшанымі ў кучу савецкімі 
святамі і хрысціянскімі 
традыцыямі, выглядаюць 
не проста абсурднымі, але і 
няшчырымі.

Усім вядома, у што перат-
вараецца штогадовае свят-
каванне 9 мая па ўсёй краіне, 
як толькі афіцыйная частка 
перацякае ў неафіцыйную. 
А пра ветэранаў у нас згад-
ваюць раз на год — акурат у 
Дзень Перамогі. Можна зра-
зумець клопат старшыні рады 
па маральнасці, зважаючы на 
сапраўдную скандальнасць і 
гурту а ягонага новага альбо-
му, забароненага да вольнага 
продажу на радзіме музыкаў. 

Але чаму ў такім разе на 
мінскіх сцэнах без усялякіх 
папярэдніх праглядаў вы-
ступаюць расійскія «пятлю-
ры», «бутыркі» і «трафімы»? 
Ці турэмная лірыка ў меншай 
меры нясе шкоду такой крох-
кай яшчэ самасвядомасці 
беларусаў?

І, нарэшце, словы пра 
амаральнасць не вельмі 
пераканаўча гучаць з вуснаў 
аўтара рамана «Тайна Аваль-
нага кабінета», поўнага 
інтымных падрабязнасцяў з 
жыцця прэзыдэнта ЗША Джо-
на Макоўлі. 

Сямён Печанко.

Rammstein! стой! Раз-два!

Галоўнай падзеяй кампаніі па выбарах дэпутатаў мясцовых Саветаў, прыз-
начаных на 25 красавіка, на гэтым тыдні стала фармаваньне акруговых вы-
барчых камісіяў. 

Выбары: падманлівыя лічбы

Усе 367 акруговых 
камісіяў цалкам сфарма-
ваныя. Партыйцы скла-
даюць у іх 6,7% ад усіх 
сябраў. Гэта больш, чым іх 
прадстаўніцтва ў тэрыта-
рыяльных камісіях, дзе на 
долю ўсіх партый прыпа-
дае толькі 1,1% месцаў.

Акруговыя выбар-
чыя камісіі рэгіструюць 
ініцыятыўныя групы 
кандыдатаў у дэпута-
ты, выдаюць адпавед-
ныя пасьведчаньні, 
падпісныя лісты і г.д. Яны 
ж рэгіструюць кандыдатаў 
у дэпутаты, разглядаюць 
іх скаргі. 

Сакратар Цэнтральнай 
выбарчай камісіі Мікалай 
Лазавік прыводзіць на-
ступную статыстыку 
фармаваньня акруговых 
камісіяў:  «Сярод партый-
ных актывістаў найболь-
шую колькасьць склада-
юць КПБ — 175 чалавек, 
і „Справядлівы сьвет» 
— 48. Даволі актыўна 
дзейнічаюць Аграрная 
партыя −19, Лібэральна-
дэмакратычная і партыя 
БНФ — па 16, АГП −14. 
Ёсьць прадстаўнікі Грама-
ды, як адной, так і другой. 
Ад „Згоды» — 5 чалавек. 

У цэлым пры 
фармаваньні акруговых 
камісіяў актыўнасьць 
партыяў значна 
павысілася». 

Аб’яднаная грамадзян-
ская партыя правяла ў 
акруговыя камісіі 14 ча-
лавек. Старшыня партыі 
Анатоль Лябедзька 
ўдакладняе: у камісіі 
трапіў толькі кожны чаць-
верты вылучэнец: «Але мы 
не падавалі вялікую коль-
касьць прэтэндэнтаў, мы 
падавалі тэставую коль-
касьць. А гэта азначае, што 
ўлада зноў праігнаравала 
людзей, якія па ўсіх пара-
мэтрах прыдатныя да пра-

цы ў акруговых выбарчых 
камісіях. Я не магу зра-
зумець матывацыі, чаму, 
напрыклад, Аляксандар 
Сасноў, які мае досьвед 
працы і ў парлямэнце, і 
ва ўрадзе, ня можа быць 
сябрам акруговай камісіі. 
Тое ж самае можна ска-
заць пра Аляксандра Да-
бравольскага, Валянціну 
Палевікову і многіх-многіх 
іншых. Таму, калі казаць 
пра якасны складнік, то 
тут ніякага адметнага пра-
грэсу я ня бачу». 

Падобна, што ўлады 
пры фармаваньні камісіяў 
улічваюць два факта-
ры. З аднаго боку, трэба 
паказаць міжнароднай 
супольнасьці, што ў вы-
барчых справах нібыта 
назіраецца пэўны прагрэс. 
Таму ў акруговыя камісіі 
ўключаюць і прадстаўнікоў 
апазыцыі. Прыкладам, 
на Віцебшчыне партыя 
«Справядлівы сьвет» пра-
панавала ў камісіі 30 ах-
вотных. І роўна палова зь 
іх будзе тут працаваць. 

Аднак існуе і другі 
бок мэдаля. Так, на дум-
ку старшыні аблас-
ной арганізацыі 
«Справядлівага сьвету» 
Мікалая Селівашкі, улады 
ўважліва «адфільтравалі» 
партыйных кандыдатаў. 
У выніку ў камісіі зусім 
не выпадкова ўключылі 
менавіта тых людзей, 
на якіх можна неяк 
паўплываць:  «У бальшыні 
гэта людзі, на якіх можна 
ціснуць — тыя, хто пра-
цуе. Маўляў, што гэта за 
партыйная актыўнасьць, і 
ўвогуле: працаваць далей 
вы хочаце ці не? Іх нават 
на размовы ўжо выклікалі 
да кіраўніцтва, у Віцебску і 
ў Воршы. У прыватнасьці, 
дырэктар аршанскага 
камбінату будматэрыялаў 
Данілаў ужо выклікаў 

работніка і казаў: «Можа, 
ты забыўся, што кантракт 
падпісваю я?»

Палітоляг Юрась 
Чавусаў у размове са «Сва-
бодай» падкрэсьлівае: 
да лічбаў трэба ставіцца 
ўважліва: «Тое, што ў 
складзе выбарчых камісіяў 
павялічылася доля 
прадстаўнікоў палітычных 
партыяў і грамадзкіх 
аб’яднаньняў, адбыло-
ся выключна за кошт 
больш актыўнага ўдзелу 
праўладных структураў, 
якія кантралююцца дзяр-
жавай. Я маю на ўвазе 
такія структуры, як «Белая 
Русь», БРСМ, афіцыйныя 
прафсаюзы і некаторыя 
праўладныя партыі. 

Мы бачым, што 
пэрсаналіі ў складзе вы-
барчых камісіяў засталіся 
практычна тыя ж самыя. 
Адзінае, што цяпер яны вы-
лучаюцца не працоўнымі 
калектывамі выканкамаў, 
а, напрыклад, грамадзкім 
аб’яднаньнем «Белая 
Русь». 

Між тым самае галоўнае 
пытаньне гэтых выбараў 
— ці пойдуць на іх людзі? 
На сайце АДС я пабачыў 
такую статыстыку ў адка-
зах на пытаньне «За каго 
вы зьбіраецеся галасаваць 
на мясцовых выбарах?»:

•  «За кандыдата ад ула-
ды — 5,58%

•  За кандыдата ад 
апазыцыі — 22,87%

•  За незалежнага канды-
дата — 9, 64%

•  Я на выбары не 
пайду, ня мае сэнсу — 
34,58%»

Але тут варта прыга-
даць: на сёлетніх мясцо-
вых выбарах упершыню 
адменены парог яўкі 
выбарцаў. І таму нават 
жменька выбарцаў цяпер 
можа абраць дэпутатаў. 

Уладзімір Глод.


